
TOKIKO GOBERNU BATZARRA

2026.09.15

Alkatea:
Angel Martinez de Rituerto Arregui

Bertaratutako zinegotziak:
Ander Figuerido Zubiria
Aitor Aguirresarobe Murgui
Miren Yosune Sanz Vidal
Cristina Pelaez Errazquin

Ez da bertaratu:
Goiuri Eceiza Arandia

Udal idazkari akzidentala:
Maria Carmen Contreras Goikoetxea

Kontu-hartzailea:
Marta Alonso Sarasola

Tolosako udaletxean, bi mila eta hogeita
seiko irailaren hamabost(e)an, 09:00etan,
lehenengo deialdian, Tokiko Gobernu
Batzarra bildu da ohiko bilera egiteko.
Mahaiburu alkatea izan da eta alboan
aipatutako zinegotziak agertu dira, gai-
zerrenda hau aztertzeko:

A)  AURREKO BILKURAKO  AKTA

ONARTZEA
1.0nartzea, hala badagokio, 2026ko

irailaren zortzian egindako batzarraren
akta.

Espedienteen kodeak: 20261GBA0033
B) EBAZPEN ATALA

2. puntua. Onartzea, hala badagokio,
Zutani elkarteak udal-lokalaren
lagapenerako egindako eskaera.

Espedientearen kodea: 20261HJO0003

3. puntua. Onartzea, hala badagokio,
Larramendi Bizirik auzo elkarteak
Larramendi kaleko 7 D lokala erabiltzeko
egin duen eskaera.

Espedientearen kodea: 2025IHJO0008
C) INFORMAZIO ETA KONTROL ATALA
4. puntua. Dekretu hauen berri ematea.

2026/2477 Dekretua: 2026/44 faktura
zerrenda.
2026/2464 Dekretua: 2026/45 faktura
zerrenda.

2026/2487 Dekretua: 2026/46 faktura
zerrenda.

1. ONARTZEA, HALA BADAGOKIO, 2026KO IRAILAREN 8AN EGINDAKO

BATZARREN AKTA.

Alkateak bilerari hasiera eman ondoren, izenburuan aipatutako akta aztertu dute.
Aho batez onartu dute.

2. ONARTZEA, HALA BADAGOKIO, ZUTANI ELKARTEAK UDAL-LOKALAREN

LAGAPENERAKO EGINDAKO ESKAERA

IKUSIRIK

Tolosako Udaleko erregistroan, 2026eko maiatzaren 15en, 2026-7309  sarrera-
erregistro zenbakiarekin, Mireia Rocak, ZUTANI elkartearen izenean, eta elkarte horren
ordezkari bezala, honako eskaera hau egin duela: Elkano 15, behea, udal lokalaren
erabiltzeko baimena edo lagapena.

KONTUAN HARTURIK

LEHENA.- Gizarte Zerbitzuak eta Osasun Sailak 2026ko uztailaren 14an aldeko
txostena egin duela proposatuz:

“Tolosako Udalak “ZUTANI ASOCIACION DE SOLIDARIDAD Y AYUDA
HUMANITARIA” elkarteari demaniozko baimena ematea ELKANO 15, BEHEAn
kokatuta dagoen lokala erabiltzeko, konkretuki Hirigintzako txostenean, onartutako
obra-proiektuaren arabera zehaztuko den lokalaren azalera.”

BIGARRENA.- Hirigintza eta Obrak Azpisailak 2026ko irailaren 4an egindako txostena
jasotzen dena:

‘LEHENA.- Hirigintza eta Obrak Azpisailak egindako txostenean oinarrituz,
EGOKITZAT ematea aipatutako lokala erabiltzeko baimena.

BIGARRENA.- Kontuan izanik lokalak erabilera soziokulturala izango duela, jarduera
hori arautuko du 10/2021 Legeak, abenduaren 9koak, Euskadiko Ingurumen
Administrazioarenak, besteak beste.”

HIRUGARRENA .- Idazkariak 2026ko irailaren 8an egindako txostenean ALDEKO iritzia
eman duela.

LAUGARRENA.- 7/1985 Legeko 21.1. q) artikuluan ezarritakoaren arabera, eta
indarreko legeriak emandako eskumenak baliatuz, alkateari dagokiola lizentziak ematea,
ez badiote behintzat arloko legeek eskumen hori Osoko Bilkurari edo Tokiko Gobernu
Batzarrari berariaz esleitzen.

Hala ere, 2023ko uztailaren 3ko 2023/1707 Alkatetza Dekretuak honako hau dio:
«Alkatetzak eskuordetzea legeriak ematen dizkio ondorengo eskumenak Tolosako
Udaleko Tokiko Gobernu Batzarrari: (...) d) Lokalak doan lagatzea, edo jabari publikoko
lokalen erabilera baimentzea, urtebeteko epea gaindituz gero».

Beraz, Tokiko Gobernu Batzarra izango da organo eskuduna.

Beraz, aurreko guztia aintzat hartuta, eta udal teknikariak egindako proposamena aztertu
ondoren, Gobernu Batzar honek, alkateak emandako ahalmenez baliatuta aho batez
onartzen du honakoa:

AKORDIOA

LEHENA.- ZUTANI ASOCIACION DE SOLIDARIDAD Y AYUDA HUMANITARIA
elkarteari (IFZ: G75141523) demaniozko baimena ematea Elkano kalea 15 behea
(Berazubi) kokatuta dagoen udal-lokala erabiltzeko, haren gizarte- eta laguntza-
jardueren proiektua garatu ahal izateko.
Baimenaren xede den lokal zatia honela deskribatuta dago Tolosako Udaleko
Ondasunen Inbentarioan  (Inmueble  Urbano, 1.1.000079  zenbakiarekin):
“LOCAL PLANTA BAJA 1.1. ELKANO KALEA, N°15” Tolosan kokatua. Jabetza
Erregistroan honela inskribatuta dago: TOLOSA Erregistroa, 2.379 Tomoa, 411 Liburua,
98 Folioa, 21.337 Finka, 3. Inskripzioa. Ondasun hau doako lagapen bidez eskuratu
zuen Udalak 2018ko irailaren 10ean.

Hirigintza eta Obrak Azpisailaren txosten teknikoaren eta obra amaierako planoen
arabera (obren jasotzea 2026ko irailaren 2an egin zen), ZUTANI elkarteari esleitutako
azalera erabilgarri zehatza 176,21 m2-koa da.

BIGARRENA.- Demaniozko baimen honen helburu bakarra elkarteak aurkeztu duen
gizarte- eta laguntza-jardueren proiektua garatzea izango da, gizarte-bazterkeriaren
aurka borrokatzen duena, harrera, elikagaien banaketa (batez ere Elikagaien Bankutik
eta Tolosako beste enpresetatik datozen elikagaiak eta arropak banatzea), gizarte-
sentsibilizazio kanpainak eta gizarte-integrazioa sustatzeko formakuntza-ikastaroak
barne.

HIRUGARRENA.- Demaniozko baimenaren iraupena GEHIENEZ LAU URTEKOA

izango da, baimen hau ematen den egunetik kontatzen hasita. Baimen hau guztiz doan

ematen

da, herri-intereseko eta gizarte-laguntzako helburuak kontuan hartuta.

LAUGARRENA.- Lokalaren mantentze-lan arruntei eta konponketa edo birjartze-gastu
txikiei ZUTANI elkarteak egingo die aurre bere kabuz. Era berean, elkartearen kargura
izango dira argindarra, ura, gasa, zaborrak eta elkartearen jarduerak sortutako gainerako
kontsumo eta gastu arrunt guztiak.

BOSGARRENA.- ZUTANI elkarteak sarrerako bilera gela txikia (sarrerako bilera gela)
Berazubiko Auzokideen Elkartearekin batera erabiliko du, modu koordinatuan eta
adostuan, bi elkarteen arteko jarduera eta bizikidetza egokia bermatzeko.

SEIGARRENA.- Tolosako Udalak emandako demaniozko baimenak honako baldintza
eta betebehar hauek betetzea eskatzen du zorrozki:

1. Debekatuta daude honako jarduera hauek:

2.B

Erabilitako lokalaren barruan ezin izango da legez kanpoko jarduerarik edo
pertsonen berdintasun-printzipioen aurkako jarduerarik egin. Gainera,
dokumentu, publizitate, irudi edo material guztietan hizkera ez-sexista
erabili beharko da; emakumeen irudi diskriminatzaile eta estereotipo
sexistak saihestu beharko dira; eta berdintasunaren, presentzia
orekatuaren, aniztasunaren, erantzunkidetasunaren edo genero-
identitateen balioak biltzen dituen irudia sustatu beharko da.

Irabazi-asmoarekin edo banakako onurarako egiten diren jarduerak.

Erabiltzeko baimenean jasotzen ez den edozein jarduera, bereziki
auzokideentzat gogaikarri, osasungaitz, kaltegarri edo arriskutsutzat jotzen
direnak.

aimenduak honako betebehar hauek izango ditu:

Baimenaren ebazpenean ezarritako erabilera-ordutegiak edo Tolosako Udalak
baimentzen dizkion beste batzuk errespetatzea. Egungo aurreikusitako
ordutegia da: goizetan 9:00etatik 13:00etara eta ostegun arratsaldetan
17:30etatik 19:00etara, eta arratsalde batzuetan ikastaroen arabera
(16:00etatik 19:00etara).

Espazioa elkartearen helburuetarako eta gizarte-laguntzako proiekturako soilik
erabiltzea.

Lokalean hirugarrenen inolako merkataritza-publizitaterik ez egitea.

Esleitutako espazioak errespetatzea eta erabilera komuneko espazioen
helburua eta xedea zaintzea.

Elkarteak modu arduratsuan zaindu beharko dituzte erabilera esklusiboko eta
erabilera partekatuko lokalak eta higiezin osoa, bai eta baimenean
sartutako ondasun higigarriak ere.

Erabilera-ordutegietan, bizilagunei enbarazurik ez eragitea eta inguruko

lasaitasuna ez haustea.

Esleitutako espazioak osasungarritasun- eta higiene-baldintza egokietan
erabiltzeko moduan zaintzea.

Lokaleko eta eraikineko giltzak zaintzea eta ateak ondo ixtea.

Esleitutako espazioaren erabilera hirugarrenei ez lagatzea Tolosako Udalaren
berariazko baimenik gabe.

Sortzen diren anomalia, gorabehera edo arazoak Tolosako Udalari berehala
jakinaraztea.

Baimen-erabakia iraungi edo ezeztatu ondoren, Udalari itzultzea baimenaren
xede diren espazio eta ondasunen erabilera, jatorrizko egoeran (higadura
arrunta izan ezik).

Tabakoa eta edari alkoholdunak edo osasunerako kaltegarriak diren
substantziak ez kontsumitzea lokalean, eta ez instalatzea haiek
kontsumitzera bultzatzen duen publizitaterik, ez eta publizitate sexistarik
ere.

Erabiltzaileak bete beharko du Tolosako Udalak euskararen erabileraren
normalizazioari begira indarrean duen plana. Euskaraz edo bi hizkuntza
ofizialetan zabalduko ditu herritarrei zuzendutako komunikazioak
(idatzizkoak zein ahozkoak), euskarari lehentasuna emanez.

ZAZPIGARRENA.- Baimenaren indarraldia bukatutakoan, baimenduak lokala ondo
zainduta eta mantentze egoera egokian itzuli beharko dio Tolosako Udalari.

ZORTZIGARRENA.- Baimenaren titularra den elkarteak erantzungo du egindako
jardueraren ondorioz, edo soilik espazioa okupatzearen ondorioz sortutako kalte guztiez
(dela pertsonei, dela ondasunei egindakoak), Udalari nahiz hirugarrengoei eragindakoak
barne.

BEDERATZIGARRENA.- Higiezinei, pertsonei edo hirugarrenei egindako kalteen
aurrean erantzuteko, elkarteak erantzukizun zibileko aseguru-poliza bat sinatuta eta
indarrean mantendu beharko du, gutxienez 300.000,00 €-ko berme-mugarekin siniestro
bakoitzeko. Elkarteak aurkeztu duen Caser aseguru-polizak (01358859/00000000 poliza
zenbakia), 360.360,00 €-ko bermearekin, baldintza hau betetzen duela egiaztatzen du.

HAMARGARRENA.- Interesdunak aseguru-poliza hori eta dagokion ordainagiria
indarrean dituela egiaztatu beharko du baimenaren iraupen osoan zehar. Baimendutako
betebeharrak betetzen ez badira edo lokalaren erabilera adierazitako helburuetarako
egiten ez bada, baimena unilateralki indargabetu ahal izango du Tolosako Udalak, kalte-
ordainik gabe.

HAMAIKAGARRENA.- Baimenduak guztiz errespetatuko du Udal Araudia (GAO 117.
zk., 2023ko ekainaren 19koa).

3. ONARTZEA, HALA BADAGOKIO, LARRAMENDI BIZIRIK AUZO ELKARTEAK
LARRAMENDI KALEKO 7 D LOKALA ERABILTZEKO EGIN DUEN ESKAERA.

IKUSIRIK

LEHENA.- Tolosako Udaleko erregistroan, 2026ko urtarrilaren 28an (1.464 zk. Sarrera-
erregistro zenbakiarekin) eta 2026ko otsailaren 25an, (3.011 zk. Sarrera-erregistro
zenbakiarekin), Itxaso Aramburu Iriartek, Larramendi Bizirik Elkartearen izenean, honako
eskaera hau egin duela: Larramendi kalean 7d, 54. Merkataritza-lokala erabiltzeko
baimena eskatu du.

BIGARRENA.- Dokumentazio hau aurkeztu duela eskariarekin batera:

. Eskaera-orria ofiziala.

. Ordezkaritzaren egiaztapena.

. Udalarekin solaskide izango den pertsonaren izen-abizenak eta harremanetarako
informazioa.

. Elkarte edo kolektiboaren memoria eta lokalean garatu den jardueraren proiektua.
. Eskaera-orrian agertzen den erantzukizunpeko aitorpena.

. Dokumentuen sinadurak.

HIRUGARRENA.- Beheko hauek direla erabiltzeko eskatutako lokalaren ezaugarriak:

. Deskribapena:

Epigrafea: Hiri-higiezina

Xedea: EKIPAMENDU ZIBIKO SOZIALA

-Zenbakia: 1.1.000054

-Orubearen azalera: 40,75 m2

-54. MERKATARITZA-LOKALA, AITA LARRAMENDI KALEA, 7.D

-Jabetza-erregistroa: - 1.654 liburukia, 253 liburua, 160 folioa 12.433 finka, 12 inskripzioa.
. Ekipamendua:

Udal ekipamendurik ez dago. Dagoen materiala guztia eurena da.

LAUGARRENA.- 2025eko azaroaren 14an Kultura eta Festak azpisaileko zinegotzi
delegatuak probidentzia egin duela ondorengoa adieraziz:

«LEHENA.- Larramendi Bizirik auzo elkarteak Larramendi kalean 7an dagoen
lokalak behin-behinean erabili dezan».

BOSGARRENA.- 2026ko martxoaren 26an Tolosako Udaleko udal idazkariak dagokion
udal ondasunaren inbentarioko ziurtagiria sinatu zuela ziurtatuz aipatutako ondasunak
jabari publikoko edo zerbitzu publikoko kalifikazio juridikoa du.

SEIGARRENA.- 2026ko apirilaren 9an Kultura eta Festak azpisaileko teknikariak
ALDEKO txosten teknikoa egin du.

ZAZPIGARRENA.- 2026ko irailaren lean Hirigintza eta Obrak Azpisailak egindako
txostenean oinarrituz, EGOKITZAT ematen da aipatutako lokala erabiltzeko baimena.

ZORTZIGARRENA.- Kontuan izanik lokalak bulego erabilera izango duela, jarduera hori
10/2021 Legea, abenduaren 9koa, Euskadiko Ingurumen Administrazioarenak arautuko
du.

Suteen aurkako babes neurriei dagokionez, jardueraren sustatzaileak instalatu beharko
ditu beharrezkoak diren su-itzalgailuak eta hauen mantenu kontratua gauzatu beharko du.
Lokala erabiltzen hasi aurretik, honako baldintza bete izanaren ziurtagiria aurkeztu
beharko da.

BEDERATZIGARRENA.- 2026ko irailaren 2an, idazkaritzako teknikari juridikoak
ALDEKO txostena egin du, honakoa adieraziz:

. Txosten teknikoan, hirigintzako txostenean zein juridikoan aipatutako
eginbeharrak betetzearen baldintzapean ONARTZEA Larramendi Bizirik auzo Elkarteari
(IFZ: G75067249) Tolosako Larramendi Kalean, 7D (kodea: 20400) kokatuta dagoen eta
1.1.000054 katastro-erreferentzia duen udal-titulartasuneko ondasun higiezina erabiltzeko
demaniazko baimena, auzotarren bizi-kalitatea hobetzeko, herri-erakundeekin
elkarlanean aritzeko, auzoko kohesioa sustatzeko, jaiak eta kultur ekintzak antolatzeko
eta auzoa dinamizatzeko.

Lokala bere helburuak betetzeko (materiala gordetzeko, koordinazioa eta bulego lanak
egiteko) erabiliko du

. Elkarteak ez du tasarik ordaindu beharko, 93.4 artikuluaren 2. atalean jasotakoari
helduta: « Ez dira tasari lotuta egongo, jabari publikoko ondasunen erabilera pribatiboak
edo aprobetxamendu bereziak emakidadunari onura ekonomikorik ez dakarkionean, edo,
onura hori egonda ere, erabilerak edo aprobetxamenduak onura hori baliogabetzen edo
hutsaltzen duten baldintzak edo kontraprestazioak dakarzkionean onuradunari

. Demaniazko baimenak 4 urteko iraupena izango du.

KONTUANHARTURIK

LEHENA.- 39/2015 Legearen 3. eta 4. artikuluetan xedatutakoaren arabera, titularrak
administrazio publikoen aurrean jarduteko gaitasuna duela eta baldintzak betetzen dituela
interesdun izaera onar dakion.

BIGARRENA.- Prozedura honetan ondorengo araudia da aplikatu beharrekoa:

33/2003 Legearen 96. artikuluak ezartzen duenez, baimenak eta emakidak lehia bidez
emateko prozedura ofizioz edo interesdunak eskatuta hasi ahal izango da. Prozedura
ebazteko gehieneko epea sei hilabetekoa izango da. Epe hori igaro eta ebazpenik
jakinarazi ez bada, eskaera ezetsi egin dela ulertu ahal izango da.

Hala, 137.4 artikuluak aurreikusten du zuzeneko esleipena erabaki ahal izango dela
honako kasu hauetan:

a) Eskuratzailea beste administrazio publiko bat edo, oro har, sektore publikoko
zuzenbide publiko edo pribatuko edozein pertsona juridiko denean.

Ondorio horietarako, sektore publikoko zuzenbide pribatuko pertsona juridikotzat hartuko
da merkataritza-sozietatea, baldin eta kapitalean administrazio publiko baten edo batzuen
edo zuzenbide publikoko pertsona juridikoen partaidetza zuzena edo zeharkakoa bada
nagusi.

b) Eskuratzailea irabazi-asmorik gabeko erakunde bat denean, onura publikokoa
deklaratua, edo legez aitortutako eliza, konfesio edo erlijio-erkidego bat.

C) Higiezina beharrezkoa denean a) eta b) letretan aurreikusitakoez bestelako
pertsona batek zerbitzu publikoko eginkizun bat edo interes orokorreko helburu bat
betetzeko.

d) Besterentzako sustatutako enkantea edo lehiaketa esleitu gabe uzten denean,
edo adjudikaziodunak bere betebeharrak ez betetzeagatik huts egiten direnean, betiere
urtebete baino gehiago igaro ez bada enkantea edo lehiaketa egin zenetik. Kasu
horretan, besterentzeko baldintzak ezin izango dira aldez aurretik iragarritakoak edo
esleipena egin zenekoak baino txikiagoak.

e) Forma edo hedadura txikia dutelako eraikiezinak diren orubeak direnean eta
salmenta jabe mugakide bati egiten zaionean.

f) Landa-finkak ez direnean ekonomikoki ustiagarria, edo beren izaerarekin bat datorren
baliagarritasunik eman ezin dutenean, eta salmenta jabe mugakide bati egiten zaionean.

g) Ondasunaren edo eskubidearen titulartasuna bi jabek edo gehiagok dutenean eta
salmenta jabekide baten edo gehiagoren alde egiten denean.

h) Salmenta legezko xedapen bidez aitortutako lehentasunezko eskuratze-eskubidea
duenaren alde egiten denean.

i) Salbuespenezko arrazoiak direla-eta, salmenta ondasun higiezinaren okupatzailearen
alde egitea komenigarritzat jotzen denean.

33/2003 Legearen 86. artikuluak ezartzen duenez,

1. Jabari publikoko ondasunen erabilera arrunta askatasunez egin ahal izango da,
ondasunen izaeratik eratorritako mugak, ondasunak erabili edo atxikitzeko egintzetan
ezarritakoa eta aplikatu beharreko xedapenak baino muga gehiagorik gabe.

2. Jabari publikoko ondasunen aprobetxamendu berezia, bai eta ondasun horien
erabilera pribatiboa ere, baldin eta okupazioa instalazio desmuntagarrien edo ondasun
higigarrien bidez soilik egiten bada, baimenaren menpe egongo da; hala ere,
aprobetxamenduaren edo erabileraren iraupenak lau urte baino gehiago baditu, emakida
administratiboa beharko da.

3. Jabari publikoko ondasunen erabilera pribatiboa, baldin eta obrak edo instalazio
finkoak jartzea badakar, dagokion administrazio-emakidaren bidez baimendu beharko da.

Lagapenari egingo zaion erabilera- eta ustiapen-ezaugarriengatik, eta, bereziki,
prozedurarik egokiena dagoen arrazoiengatik, zuzeneko esleipena da, 137.4.c) artikuluan
aurreikusitakoaren arabera.

1372/1986 Errege Dekretua, ekainaren 13koa, toki-erakundeen ondasunen
erregelamendua onartzen duena (aurrerantzean, 1372/1986 Errege Dekretua).

Udal-jabariko lokal edo higiezinak erabiltzeko herritarren erakunde eta kolektiboentzako
baimenak edo lagapenak kudeatzeko araudia (2023/06/19 GAO 117 zk.)

Tolosako Hiri Ordenazioko Plan Orokorra. (2009ko martxoaren 31ko G.A.O. 60. zk.).

Urbanizazio, Eraikuntza, eta Ingurumena, Paisaia eta Natura Babesteko Udal
Ordenantzak. (2011ko otsailaren 4ko G.A.O. 23. zk.)

Eraikuntzako Kode Teknikoa (CTE) eta bere Oinarrizko Dokumentuak.

HIRUGARRENA.- Tolosako Udalak Larramendi Auzo Elkarteari demaniazko baimena
ematea Larramendi 7 lokala kokatuta dagoen lokala erabiltzeko.

LAUGARRENA.- Demaniazko baimen hori programa hau garatzera baldintzatuta egotea:

Larramendi auzo elkartea irabazi asmorik gabeko elkartea da, eta euren helburu nagusiak
dituzte auzotarren bizi-kalitatea hobetzea, herri-erakundeekin elkarlanean aritzea eta
auzoko kohesioa sustatzea.

Jaien eta jarduera kulturalen arloan, honako eginkizunak betetzen dituzte:

. Jaiak eta kultur ekintzak antolatzea: Auzoko jaiak, ekitaldiak eta kultur birak
antolatzeaz arduratzen dira, auzoko giroa dinamizatzeko.

. Auzoa dinamizatzea: Auzotarrak elkartu eta kultur jardueren bidez hartzaile
guztientzat

. Kudeaketa eta dirulaguntzak: Udalarekin lankidetzan, jaietarako eta elkartearen
funtzionamendurako (lokalaren alokairua, argia, ura...) dirulaguntzak kudeatzea.

. Beharrei erantzutea: Auzoko arazoak identifikatu eta konponbideak bilatzea, jaiak
bezalako ekitaldiak baliatuz komunitatea sendotzeko.

BOSGARRENA.- Demaniozko baimen horrek erabilera honen ezaugarriak errespetatu
behar izatea: Erabilera epea 4 urtetarako izango da, eta erabilera ordutegia astelehenetik
larunbatera izango da goizez eta arratsaldez. Era berean, doan ematea.

Beraz, aurreko guztia aintzat hartuta, eta udal teknikariak egindako proposamena aztertu
ondoren, Gobernu Batzar honek, alkateak emandako ahalmenez baliatuta aho batez
onartzen du honakoa:

AKORDIOA

LEHENA.- Larramendi Bizirik auzo elkarteari IFZ: G75067249) Larramendi kalean 7D
dagoen lokala (Posta kodea: 20400) eta 1.1.0054 katastro-erreferentzia duen udal-
titulartasuneko ondasun higiezina erabiltzeko jabari publikoko demaniazko, jarduera
burutzeko BAIMENA EMATEA.

Baimena, 4 urteko iraupena izango du, ebazpen hau jakinarazitzat jotzen denetik aurrera.

Bestetik, Lokala dohainik lagako da Jabari publikoko ondasunen erabilera pribatiborako
demaniazko moduan.

BIGARRENA.- Kontuan izanik lokalak bulego erabilera izango duela, jarduera hori
10/2021 Legea, abenduaren 9koa, Euskadiko Ingurumen Administrazioarenak arautuko
du.

Suteen aurkako babes neurriei dagokionez, jardueraren sustatzaileak instalatu beharko
ditu beharrezkoak diren su-itzalgailuak eta hauen mantenu kontratua gauzatu beharko du.
Lokala erabiltzen hasi aurretik, honako baldintza bete izanaren ziurtagiria aurkeztu
beharko da.

HIRUGARRENA.- Tolosako Udalak emandako demaniazko baimenak baldintza hauek
bete beharko dituela finkatzea:

1. Debekatuta daude jarduera hauek:

- Erabilitako lokalaren barruan ezin izango da legez kanpoko jarduerarik edo/eta
pertsonen berdintasun-printzipioen aurkako jarduerarik egin. Gainera, dokumentu,
publizitate, irudi edo material guztietan hizkera ez sexista erabili beharko da; emakumeen
irudi diskriminatzaile eta estereotipo sexistak saihestu beharko dira; eta berdintasunaren,
presentzia orekatuaren, aniztasunaren, erantzukidetasunaren edo genero-identitateen
balioak biltzen hartzen dituen irudia sustatu beharko da.

- Irabazi-asmoarekin edo banakako irabaziekin egiten direnak.

- Erabiltzeko baimenean jasotzen ez den edozein jarduera

2. Baimenduak araudiko 13. ataleko puntuan jasotako betebeharrak izango ditu:

- Baimenaren ebazpenean ezarritako erabilera-ordutegiak edo Tolosako Udalak
baimentzen dizkion beste batzuk errespetatzea.

- Espazioa elkarte edo kolektiboaren helburuetarako erabiltzea.

- Lokalean hirugarrenen inolako merkataritza-publizitaterik ez egitea.

- Esleitutako espazioak errespetatzea.

- Erabilera komuneko espazioen helburua eta xedea errespetatzea.

- Elkarte edo kolektiboek modu arduratsuan zaindu beharko dituzte erabilera esklusiboko
eta erabilera partekatuko lokalak eta higiezin osoa. Erakunde onuradunari dagokio
baimenean sartutako ondasun higigarriak zaintzea eta konpontzea.

- Elkarte edo kolektiboek izango dute baimendutako lokalaren mantenuko gastu arrunten
ardura, Udalak justifikatutako salbuespenezko kasuetan izan ezik.

- Erabilera-ordutegietan, bizilagunei enbarazurik ez eragitea eta inguruko lasaitasuna ez
haustea.

- Esleitutako espazioak osasungarritasun- eta higiene-baldintza egokietan erabiltzeko
moduan zaintzea.



ESKU9a3123b9- c2b5- 4cac- 96f 0- 356¢f Oca2cc3

TOLOSAKO
UDALA

20261GBA0034

- Lokaleko eta eraikineko giltzak zaintzea eta ateak ixtea.

- Esleitutako espazioaren erabilera hirugarrenei ez lagatzea.

- Sortzen diren anomalia, gorabehera edo arazoak Tolosako Udalari berehala
jakinaraztea.

- Baimen-erabakia iraungi edo ezeztatu ondoren, Udalari itzultzea baimenaren xede diren
espazio eta ondasunen erabilera.

- Udalari uneoro baimena ematea indarrean dagoen araudia eta erabilera baimentzeko
erabakia betetzen dela zaintzeko jarraipen- eta ikuskapen-ahalmena balia dezan.

- Tabakoa eta edari alkoholdunak eta osasunerako kaltegarriak diren substantziak ez
kontsumitzea, eta ez instalatzea haiek kontsumitzera bultzatzen duen publizitaterik, ez eta
publizitate sexistarik ere.

- Beste elkarte edo kolektibo batzuei lokalaren erabilera ahalbidetzea, salbuespen gisa
baimendutako unean uneko jarduerak garatzeko.

- Erabiltzaileak bete beharko du Tolosako Udalak euskararen erabileraren normalizazioari
begira indarren duen plana.

- Euskaraz edo bi hizkuntza ofizialetan zabalduko ditu herritarrei zuzendutako
komunikazioak, izan idatzizkoak, izan ahozkoak.

- ldatzizkoetan, ele bietan jartzen direnean, euskarari eman behar zaio lehentasuna.
Testua euskara hutsean idatziko da hitzek euskaraz eta gaztelaniaz antzeko grafia
dutenean, edo ezagunak direnean.

- Bestalde, piktograma (irudia) baten bidez adierazteko moduko mezuak piktograma
hutsarekin adieraziko dira.

- Jardueretan, ahozkoan ere euskarak lehentasuna izango du.

LAUGARRENA.- Ezartzea, baimenaren indarraldia bukatutakoan, baimenduak ondo
zainduta eta ondo erabilita itzuli beharko duela lokala.

BOSGARRENA.- Agintzea, baimena duenak erantzun egin beharko duela egindako
jardueraren ondorioz, edo soilik espazioa okupatzearen ondorioz sortutako kalteengatik.
Baimenduak Udal honi nahiz hirugarrenei egindako kalteengatik erantzungo du.

SEIGARRENA.- Agintzea erantzukizunezko-poliza egin behar dela higiezinei, pertsonei
edo hirugarrenei egindako kalteen aurrean erantzuteko, eta gutxieneko kopurua 300.000
eurokoa izango dela.

ZAZPIGARRENA.- Ohartaraztea, interesdunak justifikatu egin beharko duela
zehaztutako aseguru-polizak hitzartuta dituela, bai eta dagozkion ordainagirien
ordainketak ere, erabiltzeko baimena eman eta hamabost laneguneko epean. Horrela ez
balitz, erabilera-baimena bertan behera geldituko da eta elkarteak hustu egin beharko du
lokala, eta giltzak itzuliko dizkio Udalari.

ZORTZIGARRENA.- Ezartzea, baimena indarrik gabe geratuko dela, baldin eta
baimendunak ondasuna adierazitako helburuetarako erabiltzen ez badu, edo adierazitako
betebeharren bat edo legez dagozkien betebeharrak betetzen ez baditu.

BEDERATZIGARRENA.- Baimenduak guztiz errespetatu beharko du udal-jabariko lokal
edo higiezinak erabiltzeko baimenak edo lagapenak kudeatzeko arautegia, herritarren
erakunde eta kolektiboen aldekoa.

4. . DEKRETU HAUEN BERRI EMATEA

2026/2477 Dekretua: 2026/44 faktura zerrenda.

ZINEGOTZI DELEGATUAREN DEKRETUA

Tolosako Udaleko Kontu Hartzailetza eta Diruzaintza Saileko zinegotzi delegatu Maria
Estibalitz Kortejarena Ugarte, bat etorrita Toki-Araubidearen oinarriak arautzen dituen
apirilaren 2ko 7/1985 Legearen 21.1 eta 21.3 artikuluetan ezarritakoarekin, eta 2023/1718
Alkatetza Dekretuak, 2023ko uztailaren 6koa, zinegotzi delegatuari emandako
eskumenez baliatuta.

KONTUAN HARTURIK

Alkateak aintzatetsiko dituela legez eskuratutako gastuen konpromisoetatik sortzen diren
betebeharrak, 21/2003 Foru Arauak, abenduaren 19koak, Gipuzkoako Lurralde
Historikoko Toki Erakundeen aurrekontuei buruzkoak, 41.2 artikuluan xedatzen duenaren
arabera.

Hori horrela, zinegotzi delegatuari dagokio onartzea gastuetatik eratorritako 2026eko
honako faktura-zerrenda hau:

44, zenbakia duena, 319.121,09 eurokoa.

Zerrenda horretan sartuta dauden fakturek oniritzi teknikoa daukate eta behar bezala
fiskalizatuta daude.

Horiek horrela, zinegotzi delegatu honek

EBAZTEN DU

LEHENA.- Onartzea honako faktura-zerrenda honetako faktura guztien eta bakoitzaren
gastua, eta ordain ditzatela agintzea:

44. zenbakia duena, 319.121,09 eurokoa.

BIGARRENA.- Dekretu hau jakinaraztea Tolosako Udaleko kontu-hartzaileari eta Tokiko
Gobernu Batzarrari.

Ebazpen hau finkoa da eta amaiera ematen dio administrazio-bideari. Erabakiaren
kontra, honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-
errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren leko 39/2015 Legearen 123 eta
124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa aurkez
dezake bi hilabeteko epean, erabaki honen jakinarazpena jaso eta biharamunetik hasita.
Helegite hori Donostiako Administrazioarekiko Auzien Epaitegian aurkeztu beharko da.

Era berean, berariazko ebazpenik ez badago, prozedurari amaiera emateko nhahiz
berraztertzeko errekurtsoari erantzuna emateko, interesdunak administrazioarekiko auzi-
errekurtsoa aurkez dezake, edozein unetan. Errekurtso hori Donostiako
Administrazioarekiko Auzien Epaitegian aurkeztu beharko da.

Zinegotzi delegatuak agindu eta izenpetua, eta nik, idazkari naizen honek,
Ziurtatua, Tolosan, sinaduran agertzen den datan.

ZINEGOTZI DELEGATUA IDAZKARI AKZIDENTALA

Maria Estibalitz Kortejarena Ugarte Antton Rivero Urbistondo

2026/2464 Dekretua: 2026/45 faktura zerrenda.

ALKATETZA DEKRETUA

ANGEL MARTINEZ DE RITUERTO ARREGUI Tolosako Udaleko alkate-udalburuarena,
bat etorrita Sektore Publikoko Araubide Juridikoa onartzen duen urriaren leko 40/2015
Legearen 10 artikuluarekin, Udal Erakundeen Antolaketa, Jarduera eta Araubide
Juridikoa onartzen dituen azaroaren 28ko 2568/1986 Errege Dekretuaren 14
artikuluarekin, eta Toki-Araubidearen oinarriak arautzen dituen apirilaren 2ko 7/1985
Legearen 21.1 artikuluan ezarritakoarekin, eta 2023/1982 Alkatearen Dekretuarekin bat
etorriz

IKUSIRIK

LEHENA.- 2026ko irailaren 2an kontuhartzailetzak egindako txostena hurrengo hau
jasotzen du:

“Lehena.- LOIRI AISIALDI ETA KIROLA, SL enpresaren ondorengo faktura jaso da:

Faktura Fakturaren

k. data Zenbatekoa | Kontzeptua

UDALEKU IREKIEN ANTOLAKETA ETA

440 2026/07/27 127.023,46 KUDEAKETA ZERBITZUA 2026

Espedientea legea jarraituz izapidetu ez denez, ez da egin eginkizun kontu-hartzailea, eta
abenduaren 27ko Gipuzkoako tokiko sektore publikoko entitateen barne kontrolaren
araubide juridikoa erregulatzen duen 32/2018 Foru Dekretuaren 28. artikulua aplikatu
behar da.

Jarraian 32/2018 Foru Dekretuaren 28.2 artikuluak aipatzen dituen alderdien inguruko
informazioa:

a) Gastuaren deskribapen zehatza

Ondorengo taulan xehetasunez deskribatzen da egindako gastua:

Faktura Fakturaren

k. data Zenbatekoa | Kontzeptua

UDALEKU IREKIEN ANTOLAKETA ETA

2026/07/27 KUDEAKETA ZERBITZUA 2026

‘ 440 127.023,46

b) Arauak ez betetzearen azalpena

Kontuhartzailetza honen iritziz, lehen identifikatutako gastuak txosten honen lehen
jakinarazpenean eta eranskinean adierazten diren akatsak ditu.

c) Prestazioak egin direla eta prezioa merkatu-prezioarekin bat datorrela egiaztatzea

Saileko arduradunak txosten bat egin beharko du, egiaztatuz, prestazioak egin direla
eta hauen prezioa merkatu-prezioarekin bat datorrela.

d) Egiaztatzea aurrekontu kreditu egokia eta nahikoa dagoela

Gastuaren zenbatekoa ordaintzeko aurrekontu-kreditu egokia eta nahikoa dago
0800.227.04.337.20 2026 aurrekontu partidan.

e) Egintzak berrikusteko aukera eta komenigarritasuna

Ordenamendua urratuz emandako egintzak berrikusteko aukerari eta komenigarritasunari
dagokionez, aurreko c) puntuan aipatutako organo kudeatzaileak egiten duen txostenaren
araberakoa izango da.

Bigarrena.- Goran adierazitako fakturak dagokion oniritzia jaso badu ere, Kontu-
hartzailetza sailaren ustez, ez dira bete Tolosako udaleku irekien antolaketa eta
kudeaketa zerbitzua kontratatzean taldeak antolatzeko kontratuan ezarritako irizpideak
(2025SABI0002 espedientea).

Izan ere, irizpide horiek aplikatuz gero, 2026ko udalekuetan talde bat gutxiago antolatu
beharko litzateke. Zehazki, 25,5 talde antolatu dira, 1:10 ratioa aplikatuta gehienez 24,5
talde antola zitezkeen bitartean.

Talde gehigarri horrek sortu duen gastua 4.975,46 eurokoa da.

Hirugarrena.- Gastua kontratuak baimendutakoa baino handiagoa denez, eta obligazioak
onartu aurretik esku-hartzea beharrezkoa denez, txosten hau egiten da.

Laugarrena.-Txosten hau bidali behar zaio alkateari, jakinaren gainean egon dadin, eta
organo kudeatzaileari, dagokion txostena aurkez dezan, prestazioen gauzatzeari buruz
eta horien prezioa merkatuko prezioari egokitzen zaion ala ez adieraziz.

Bosgarrena.- Alkateari dagokio erabakitzea prozedurak, eta kasuan kasu dagozkion
jarduketek eta erantzukizunek, jarraituko duten edo ez.

Seigarrena.- Aurrekoari kalterik egin gabe, udalaren alde bidegabeko aberastea gertatu
bada, eta sailaren arduradunak egiaztatzen badu prestazioak egin direla eta hauen
prezioa merkatu-prezioarekin bat datorrela, egindako prestazioak enpresari ordaindu
behar zaizkiola uste dut, kredituaren judizioz kanpoko aitorpen bat izapidetuz.

BIGARRENA.- 2026ko irailaren 2an Gazteria Azpi-Saileko teknikaria egindako txostena
honela dio:

‘“1. Aurrekariak

Tolosako udaleko Gazteria azpi-sailak UDALEKUETAKO zerbitzua azpi-kontratatuta
dauka. Zerbitzua LOIRI enpresak burutzen du.

kontratuaren baldintzetan ezarritakoaren arabera;

Kontratuan, zerbitzua antolatzeko 1:10eko ratioa ezartzen da, hau da, begirale
bakoitzeko gehienez 10 haur izango direla.

2026ko udara hasieran zerbitzuaren antolaketa eta beharrak aztertu ondoren, kontratuan
aurreikusitako gehieneko 1:10eko ratioa aplikatuta, talde bat gehiago antolatzea
zegokiola ondorioztatu zen.

Kontratistak faktura aurkeztu du, 25,5 talderen prestazioa jasoz, 115.475,87 + %10 BEZ
euroko zenbatekoarekin.

Faktura hori ordaintzeko, 20260MIS0009 omisio espedientea abian jarri du
Kontuhartzailetza sailak.

2. Fakturan jasotako prestazioaren benetako gauzatzea

Egindako egiaztapenen arabera, fakturan adierazitako 25,5 taldeak benetan antolatu eta
gauzatu dira, eta, ondorioz, fakturan jasotako zerbitzua benetan eman dela
ondorioztatzen da.

10-14 adin-tartean lehen txandan 111 haurrek eman du izena eta bigarren txandan 83
haurrek. Horiek horrela lehen txandan 12 begirale eta bigarrenean 9 begirale kontratatu
dira.

Beraz, fakturan jasotako prestazioa benetan gauzatu dela egiaztatzen da.
3. Fakturatutako prezioaren egokitasuna
Fakturan jasotako prezioa zerbitzuaren kontratazioan ezarritako prezioekin alderatu da.

Kasu honetan, fakturan jasotako talde gehigarriaren kostua lizitazioan ezarritako

prezioarekin bat dator, eta, beraz, ez da antzeman merkatu-prezioarekiko
desbideratze edo gehiegizko kosturik.

Ondorioz, fakturatutako prezioa kontratazio-prozeduran ezarritako prezioarekin bat
dator, eta, horrenbestez, arrazoizkotzat eta merkatu-prezioarekin bat datorren prezio gisa
har daiteke.

4. Ondorioak

Azaldutako guztia kontuan hartuta, honako ondorio hauek jasotzen dira:

1.

2.

Fakturan jasotako 25,5 taldeko prestazioa benetan gauzatu da, eta zerbitzua
benetan eman dela egiaztatu da.

Prestazio hori kontratuan aurreikusitako 1:10eko ratioaren arabera zegokion
talde kopurua baino talde bat gehiagokoa bada ere, zerbitzua benetan eman
da.

Fakturatutako prezioa lizitazioan ezarritako prezioarekin bat dator, eta, beraz,
ez da antzeman merkatu-prezioarekiko desbideratze ekonomikorik.

Horrenbestez, ikuspuntu teknikotik, fakturan jasotako prestazioa eta dagokion
zenbatekoa egiaztatuta daudela ondorioztatzen da, eta espedientearekin eta
dagokion ordainketarekin aurrera egitea proposatzen da, indarrean dagoen
araudiaren arabera.

Loiri Aisialdi eta Kirola S.L enpresari: 115.475,87 € + %10 BEZeko ordainketa
egitea”

KONTUAN HARTURIK

LEHENA.- Apirilaren 7ko Euskadiko Toki Erakundeei buruzko 2/2016 Legearen 17.1
artikuluak udalerrien eskumen propioen artean jasotzen dituela, besteak beste, tokiko
kultura sustatzea eta kudeatzea, bai eta barne-merkataritza antolatzea eta kudeatzea
ere, bereziki merkatuak, azokak eta merkataritza ibiltaria arautuz, antolatuz eta kudeatuz.

BIGARRENA.- Adierazten den fakturetan agertzen diren prestazio guztiak eginak
daudela Udalak eskatutako baldintzen arabera, eta fakturatutako prezioa kontratazioa
prozeduran ezarritako prezioarekin bat datorrela

HIRUGARRENA.- Aipatutako gastuei aurre egiteko aurrekontu-kreditu egokia eta
nahikoa dagoela 2026ko 0800.227.04.337.20 aurrekontuko partidan.

Aurreko guztia aintzat harturik, alkate honek honako hau

EBAZTEN DU

LEHENA.- Egiaztatuta dagoenez fakturetan jasotako prestazioak benetan eta behar
bezala gauzatu direla, eta fakturatutako zenbatekoa merkatu-prezioekin bat datozela,

honako faktura hauen gastua onartzea eta dagokien ordainketa izapidetzea:

Faktura Fakturaren

k. data Zenbatekoa | Kontzeptua

UDALEKU IREKIEN ANTOLAKETA ETA

440 2026/07/27 | 127.023,46€ KUDEAKETA ZERBITZUA 2026

BIGARRENA.- Ebazpenaren berri ematea interesatuari, Kultura, Festak eta Gazteria
Departamentuari eta Kontuhartzailetza Departamentuari.

Ebazpen hau finkoa da eta amaiera ematen dio administrazio-bideari. Erabakiaren kontra,
honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-
errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren 1eko 39/2015 Legearen 123 eta
124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa aurkez
dezake bi hilabeteko epean, erabaki honen jakinarazpena jaso eta biharamunetik hasita.
Helegite hori Donostiako Administrazioarekiko Auzien Epaitegian aurkeztu beharko da.

Era berean, berariazko ebazpenik ez badago, bai prozedurari amaiera emateko edo bai
berraztertzeko errekurtsoari erantzuna emateko, interesdunak administrazioarekiko auzi-

errekurtsoa aurkez  dezake, edozein unetan. Helegite hori  Donostiako
Administrazioarekiko Auzien Epaitegian aurkeztu beharko da.

Interesdunari legearen arabera jakinaraz bekio.

Alkateak agindu eta izenpetua, eta nik, idazkari akzidental naizen honek, ziurtatua,
Tolosan, sinaduran agertzen den datan.

ALKATEA UDAL IDAZKARI AKZIDENTALA

Angel Martinez de Rituerto Arregui Antton Rivero Urbistondo

2026/2487 Dekretua: 2026/46 faktura zerrenda.

ZINEGOTZI DELEGATUAREN DEKRETUA

Tolosako Udaleko Kontu Hartzailetza eta Diruzaintza Saileko zinegotzi delegatu Maria
Estibalitz Kortejarena Ugarte, bat etorrita Toki-Araubidearen oinarriak arautzen dituen
apirilaren 2ko 7/1985 Legearen 21.1 eta 21.3 artikuluetan ezarritakoarekin, eta 2023/1718
Alkatetza Dekretuak, 2023ko uztailaren 6koa, zinegotzi delegatuari emandako eskumenez
baliatuta.

KONTUAN HARTURIK

Alkateak aintzatetsiko dituela legez eskuratutako gastuen konpromisoetatik sortzen diren
betebeharrak, 21/2003 Foru Arauak, abenduaren 19koak, Gipuzkoako Lurralde Historikoko
Toki Erakundeen aurrekontuei buruzkoak, 41.2 artikuluan xedatzen duenaren arabera.

Hori horrela, zinegotzi delegatuari dagokio onartzea gastuetatik eratorritako 2026eko
honako faktura-zerrenda hau:

46. zenbakia duena, 70,00 eurokoa.

Zerrenda horretan sartuta dauden fakturek oniritzi teknikoa daukate eta behar bezala
fiskalizatuta daude.

Horiek horrela, zinegotzi delegatu honek

EBAZTEN DU

LEHENA.- Onartzea honako faktura-zerrenda honetako faktura guztien eta bakoitzaren
gastua, eta ordain ditzatela agintzea:

46. zenbakia duena, 70,00 eurokoa.

BIGARRENA.- Dekretu hau jakinaraztea Tolosako Udaleko kontu-hartzaileari eta Tokiko
Gobernu Batzarrari.

Ebazpen hau finkoa da eta amaiera ematen dio administrazio-bideari. Erabakiaren
kontra, honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-

errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren leko 39/2015 Legearen 123
eta 124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa
aurkez dezake bi hilabeteko epean, erabaki honen jakinarazpena jaso eta biharamunetik
hasita. Helegite hori Donostiako Administrazioarekiko Auzien Epaitegian aurkeztu
beharko da.

Era berean, berariazko ebazpenik ez badago, prozedurari amaiera emateko nahiz
berraztertzeko errekurtsoari erantzuna emateko, interesdunak administrazioarekiko auzi-
errekurtsoa aurkez dezake, edozein unetan. Errekurtso hori  Donostiako
Administrazioarekiko Auzien Epaitegian aurkeztu beharko da.

Zinegotzi delegatuak agindu eta izenpetua, eta nik, idazkari naizen honek,
ziurtatua, Tolosan, sinaduran agertzen den datan.

ZINEGOTZI DELEGATUA IDAZKARI AKZIDENTALA

Maria Estibalitz Kortejarena Ugarte M?a Carmen Contreras Goikoetxea

Eta besterik gabe, bilera amaitutzat jo dute 09:27tan.

Alkatea UDAL-IDAZKARI AKZIDENTALA

